राहदानीको नबीकरण तथा पाना सकिएको राहदानीका लागि संलग्न गर्नु पर्ने आवश्यक कागजातहरु
१. उपयुक्त तरिकाले भरेर प्रिन्ट गरेको दुई प्रति फाराम ।
२.  नेपाली नागरिकताको प्रतिलिपी । (नागरिकताको प्रतिलिपीमा अनिवार्य रूपमा सक्कल वमोजिम नक्कल ठिक छ लेखी सही गरेको हुनु पर्ने छ )
३. हालको सक्कल राहदानी र त्यसको प्रतिलिपी ।
४. पासपोर्ट साइजको तोकिएबमोजिमको २ प्रति फोटो ।
५. यूएइको Valid Visa Copy ।
६.राजस्व शुल्क दिराम २००।– बैक दाखिला गरेको निस्सा ।

हराएको राहदानीको सट्टामा एमआरपी लिनको लागि संलग्न गर्नु पर्ने आवश्यक कागजातहरु
१. उपयुक्त तरिकाले भरेर प्रिन्ट गरेको दुई प्रति फाराम 
२. नेपाली नागरिकताको प्रतिलिपी । (नागरिकताको प्रतिलिपीमा अनिवार्य रूपमा सक्कल वमोजिम नक्कल ठिक छ लेखी सही गरेको हुनु पर्ने छ )
३. हराएको राहदानीको प्रतिलिपी ।
४. पासपोर्ट साइजको तोकिएबमोजिमको २ प्रति फोटो । 
५. राहदानी हराएको सम्वन्धी स्थानीय प्रहरी प्रतिवेदन ।
६. यूएइको Valid Visa Copy ।
७. राजस्व शुल्क दिराम ४००।– बैक दाखिला गरेको निस्सा ।
 
बिग्रिएको वा च्यातिएको राहदानीको सट्टामा एमआरपी लिनको लागि आवश्यक कागजातहरु
१. उपयुक्त तरिकाले भरेर प्रिन्ट गरेको दुई प्रति फाराम 
२. नेपाली नागरिकताको प्रतिलिपी । (नागरिकताको प्रतिलिपीमा अनिवार्य रूपमा सक्कल वमोजिम नक्कल ठिक छ लेखी सही गरेको हुनु पर्ने छ )
३. यूएइको Valid Visa Copy ।
४. बिग्रेको सक्कल राहदानी र त्यसको प्रतिलिपी ।
५. पासपोर्ट साइजको तोकिएबमोजिमको २ प्रति फोटो ।
६.राजस्व शुल्क दिराम ४००।– बैक दाखिला गरेको निस्सा ।

नाबालकको लागि एमआरपी लिनको लागि आवश्यक कागजातहरु
१. उपयुक्त तरिकाले भरेर प्रिन्ट गरेको दुई प्रति फाराम ।
२. युएइमा जन्मेको नाबालकको हकमा युएइको परराष्ट्र मन्त्रालयबाट प्रमाणित सक्कल जन्मदर्ता र सोको प्रतिलिपी ।
३. बाबु र आमाको नेपाली नागरिकताका प्रमाणपत्रका प्रतिलिपीहरु ।
४. बाबु र आमाको राहदानीका प्रतिलिपीहरु ।
५. बाबु र आमाको विवाहदर्ताको प्रतिलिपी ।
६. बच्चाको हालको राहदानी (नवीकरण भएमा मात्र) ।
७. पासपोर्ट साइजको तोकिएबमोजिमको २ प्रति फोटो ।
८ .राजस्व दस्तुर जन्मदर्ता प्रमाणिकरणको लागि दिराम १५०।– र  १० बर्ष भन्दा कम उमेरकाको हकमा राहदानीको लागि दिराम १०० को बैक दाखिला गरेको निस्सा ।
  नोटः दश वर्षभन्दा मुनिका नाबालकको राहदानी जारी भएको मितिबाट पाँच वर्ष (५) सम्म बहाल रहनेछ ।

राहदानीको फाराम भर्ने तरिका	
फोटोको मापदण्ड
राहदानीको फाराम यहाँ डाउनलोड गर्नुहोस । 
ठिकसंग भरेको फारामको उदाहरण
विवरण भरेपछि प्रिन्ट गर्दा ध्यान दिनुपर्ने कुरा
प्रिन्ट गर्दा paper size A4 हुनुपर्छ।
Page Scaling मा “none” option हानेर मात्र प्रिन्ट गर्नुपर्छ ।
राहदानीको फारम प्रिन्ट गरिसकेपछी दायाँबायाँ तलमाथी नछोइकन BOX भित्र कालो मसीले 
अैठाछाप र सही गर्नुपर्दछ ।
साथै, फर्म नमोडिइएको, कच्याककुचुक नभएको र फोल्डरमा हालेर आवेदन गर्नुपर्ने छ।
राहदानीका लागि आवश्यक फोटोको मापदण्ड
राहदानीमा छापिने तस्विर सहजरुपमा पहिचान हुन सकोस भन्नाका लागि अन्तर्राष्ट्रिय नागरिक उड्डयन सँगठन (ICAO) ले मापदण्ड तोकेको छ जसलाई संक्षेपमा निम्नानुसार प्रस्तुत गरिएको छ ।
· तस्विर ÷ छ महिना भित्र खिचेको, रंगिन र डिजिटल रुपमा प्रशोधन वा परिवर्तन नगरेको ।
· दुबै कान देखिने गरी सिधा क्यामरामा हेरेको, मुहारको हेराई प्राकृतिक भएको, प्राकृतिक वाहेक कुनै दाग नभएको ।
· आखा खुला हुनुको साथै स्पष्ट देखिने । यदि चस्मा लगाउनु पर्ने भएमा चस्माको फ्रेम पातलो र हलुका रंगको हुनुको साथै आखा स्पष्ट देखिने र टल्किएको हुन नहुने ।
· विशेष धार्मिक कारण वाहेक टाउको खुला भएको र गहना नलगाएको ।
· तस्विरको पृष्ठभूमि साधा र हलुका रङ्ग भएको तथा बोर्डर नभएको ।
· मुहारमा समानुपातिक रुपले उज्यालो भएको, छाँया नपरेको, प्रकास ठीक मात्रामा भएको र फ्लयासका कारण आखा रातो नभएको ।
· फोकस मिलेको  र स्तरीय कागजमा फोटो प्रिन्ट भएको ।
· ६ महिना भित्र खिचिएको ३५×४५ मि. मि. साईजको २ प्रति रंगिन फोटो ।
· फोटो खिच्दा कुनै गहना वा टोपी लगाएको हुनु हुँदैन र फोटोको ८० प्रतिशत भाग टाउकोले लिएको हुनुपर्दछ ।
[image: https://nepalpassport.gov.np/wp-content/uploads/2019/03/Screenshot_1-3-300x244.jpg]
हुलाकबाट राहदानी फाराम पठाउनेको हकमा राजश्व बैंकमा दाखिला गर्नको लागि बैंकको विवरण ।
Name: Embassy of Nepal, Abu Dhabi
Bank Name: ADCB Bank (Abu Dhabi Commercial Bank)
Account Number: 10118722318001
	IBAN Number: AE050030010118722318001
Branch: Al Falah, Abu Dhabi
(बैंकमा रकम दाखिला गर्दा सम्वन्धित कामको लागि तोकिएको राजश्व रकमनै दूतावासको खातामा जम्मा हुने गरी आवेदकको नाम समेत प्रष्ट रूपमा उल्लेख गर्नुपर्दछ)
राहदानी फाराम नेपाली राजदूतावासमा पठाउने ठेगाना 
Embassy of Nepal
Villa No.5, Plot No. 1, Sector 19_2, Al Aradah Street, Al Nahyan Area,  Abu Dhabi, United Arab Emirates (Opposite to the Main Bus Terminal)
Pox Box No.  38282
971 2 634 4767, 971 2 634 4385


ध्यान दिनुपर्ने कुराहरू
१.फारामहरू भर्दा सवै बिवरणहरू स्पष्टसंग भर्नु अनिवार्य छ । तोकिए बमोजिमको फरम्याटमा DOWONLOAD गरेर Type गरेर मात्र विवरण भर्नु पर्ने हुन्छ ।
२.नावालकको फाराम भर्दा  ल्याप्चे लगाउने कोठामा र हस्ताक्षर गर्ने ठाउमा केही पनि नलेखी मात्र × चिन्ह लगाउन पर्ने छ ।
३.कागजात पूरा नभएको वा रीतपूर्वक फाराम नभरेको पार्इएमा त्यस्ता निवेदन माथि कुनै कारवाही गरिने छैन ।

राहदानीसँग सम्बन्धित प्रायजसो सोधिने प्रश्नका उतरहरू
प्रश्न: मेरो राहदानी नविकरण गर्नुपर्ने थियो, राहदानी को आवेदन गर्नुपर्ने थियो, त्यसका लागि के गर्नु पर्छ?
उत्तर: राहदानी आवेदन/नविकरण गर्नका लागि निम्नानुसारका कागजात सहित हुलाकबाट पठाएर पनि आवेदन गर्न सकिन्छ।
१. उपयुक्त तरिकाले भरेर प्रिन्ट गरेको दुई प्रति फाराम ।
२.  नेपाली नागरिकताको प्रतिलिपी । (नागरिकताको प्रतिलिपीमा अनिवार्य रूपमा सक्कल वमोजिम नक्कल ठिक छ लेखी सही गरेको हुनु पर्ने छ )
३. हालको सक्कल राहदानी र त्यसको प्रतिलिपी ।
४. पासपोर्ट साइजको तोकिएबमोजिमको दुइ प्रति फोटो ।
५. यूएईको Valid Visa Copy ।
६.राजस्व शुल्क दिराम २००।– बैक दाखिला गरेको निस्सा ।
प्रश्न: मैले राहदानी आवेदन गरेको निस्सा के हुन्छ ?
उत्तर: हुलाकबाट फाराम पठाउनेहरुले राहदानी बनेर आएपछि राहदानी सहित राजश्व तिरेको रकमको रसिद पाउनु हुनेछ ।
प्रश्न: मैले राहदानी फाराम भरे पछि मेरो हालको राहदानी, कसरी फिर्ता पाइन्छ ?
उत्तर: हुलाकबाट फाराम पठाउनेहरुको पुरानो राहदानी, नयाँ बनेर आएको राहदानी कुरियरसेवा प्रदायकलाइ दूतावासमा लिन पठाएमा फिर्ता दिइने छ ।
प्रश्न: म हुलाकबाट राहदानी फाराम पठाउन चाहन्छु । हुलाकबाट फर्म पठाउदा राहदानी फर्म पुगे नपुगेको, फाराम मिले नमिलेको कसरी जानकारी पाउन सकिन्छ ?
उत्तर: हुलाकबाट फाराम पठाउनेहरूको फाराम मिलको भएमा प्रक्रियामा जाने र नमिलेमा फाराममा भएको सम्पर्क नम्बरमा सम्पर्क गरिने छ । 
प्रश्न: मेरो राहदानी लुगा धुदा मेशिनमा परेर धोइयो/च्यातियो। मैले कसरी राहदानी आवेदन गर्ने ?
उत्तर: त्यस्तो धोइएको/च्यातिएको राहदानी अन्य कागजात सहित आवेदन गर्ने ।
प्रश्न: के राहदानी हराएको, च्यातिएको, कोरिएको, धोइएर बिग्रेकाहरुले थप शुल्क तिर्नुपर्ने हुन्छ ?
उत्तर: राहदानी नियमावली अनुसार हराएको, च्यातिएको, कोरिएको, धोइएर बिग्रेका　राहदानी आवेदकहरुले राहदानी आवेदन गर्दा लाग्ने भन्दा दोव्वर दस्तुर दिराम ४०० तिर्नुपर्ने हुन्छ । 
प्रश्न: राहदानी फाराम कहाँ पाइन्छ ?  राहदानी सम्वन्धी अन्य विस्तृत जानकारी कहां पाइन्छ ?
उत्तर:　राहदानी फाराम राहदानी विभागको वेवसाइट www.nepalpassport.gov.np बाट डाउनलोड गर्न सकिन्छ। राहदानी फर्म, फर्म भर्ने तरिका, फर्म प्रिन्ट गर्ने तरिका, फोटोको साइज, मापदण्ड, गुणस्तर आदिको जानकारी वेवसाइट वाट प्राप्त गर्न सकिने छ । 
प्रश्न: के राहदानी आवेदन गर्ने फाराममा मेरो पहिलेको फोटो प्रयोग गर्न मिल्दैन ?
उत्तर: राहदानी को लागि उच्च गुणस्तरको फोटो चाहिने हुनाले सेतो पृष्ठभमिमा हालै स्टुडियोबाट खिचेको फोटो टांस गर्नुपर्ने हुन्छ। फोटोको साइज, पृष्ठभूमि आदिको वारेमा राहदानी विभागको वेवसाइटबाट जानकारी लिन सकिन्छ ।
प्रश्न: के फोटोको कुनै साइजको मापदण्ड छ ?
उत्तर : ICAO ले राहदानी को फोटोको लागि मापदण्ड विकास गरेको छ। जुन वेवसाइट www.nepalpassport.gov.np मा हेर्न सकिन्छ ।
प्रश्न: राहदानी फाराममा विवरणहरु कसरी भर्ने ?
उत्तर: राहदानी विभागको वेवसाइटमा मिलेको नमूना फाराम छ। साथै, त्यहा फाराम कसरी भर्ने भन्ने विस्तृत जानकारी समेत राखिएको हुनाले त्यसका आधारमा फाराम भर्न सकिन्छ ।
प्रश्न: के मैले राहदानी फाराम मेरो कार्यालय/घरको कम्प्युटरमा टाइप, प्रिन्ट गरेर आवेदन गर्न मिल्दैन ?
उत्तर: राहदानी फाराम तपाईले आफ्नो कम्प्युटरबाट प्रिन्ट गरेर आवेदन गर्नसक्नु हुन्छ। राजदूतावासले फाराम को साइज मिले नमिलेको, भरिएको विवरण ठिक भए नभएको, फोटोको गुणस्तर, मापदण्ड, साइज र साथमा हुनुपर्ने कागजात भए नभएको मात्र हेर्ने हो, फाराम कहाँ भरिएको हेर्दैन ।
प्रश्न: राहदानी फाराम फोटोकपि गरेर प्रयोग गर्न मिल्छ मिल्दैन ?
उत्तर: राहदानी फाराम दुवै प्रति कम्प्युटर प्रिन्ट गरेको हुनु पर्दछ ।
प्रश्न: म राजदूतावासबाट टाढा वस्छु, के राहदानी आवेदन गर्न आफै राजदूतावास उपस्थित हुनु पर्दछ ?
उत्तर: आवश्यक कागजात सहित मापदण्ड पूरा गरि भरिएको राहदानी फाराम हुलाकबाट पठाएर पनि आवेदन गर्न सकिन्छ । 
प्रश्न: राहदानी बनेर आउन कति समय लाग्छ ?
उत्तर: हाल राजदूतावासले राहदानी फाराम संकलन गरेर राहदानी विभाग, काठमाडौंमा पठाउने भएको हुनाले त्यहाबाट राहदानी वनेर आउन सामान्यतया १ देखि २ महिना वा यदाकदा त्यो भन्दा बढी पनि लाग्न सक्दछ ।
प्रश्न: राहदानी वनेर आएको जानकारी कसरी पाइन्छ ?
उत्तर: राहदानी बनेर आएको सूचना राजदूतावासको वेभसाइट र फेसबुकपेजमा राखिन्छ।
प्रश्न: के राहदानी फर्ममा इमेल र टेलिफोन नंवर उल्लेख गर्न जरुरी छ ?
उत्तर: आवश्यक परेको बेलामा सम्पर्क गर्न सकिने हुँदा इमेल र टेलिफोन नम्बर उल्लेख गर्नु पर्दछ ।
प्रश्न: मेरो अन्य मुलकको भिसा हालको राहदानीमा छ। राहदानी बने पछि त्यो भिसा के हुन्छ ?
उत्तर : राहदानी र भिसा अलग अलग चिज भएको हुनाले तपाईको पुरानो राहदानी रद्द भएपनि त्यसमा भएको भिसा आफ्नो अवधि सम्म कायम रहन्छ। तर त्यो भिसा प्रयोग गर्नुपर्ने स्थितिमा भिसा भएको राहदानी र नयाँ राहदानी संगसंगै लिएर हिड्नुपर्ने हुन्छ।
प्रश्न: मैले मेरो पुरानो भिसा भएको राहदानी र नयाँ राहदानी संगसंगै वोकेर हिड्न मिल्छ र ?
उत्तर: राजदूतावासले तपाईलाई नयाँ राहदानी दिने समयमा तपाईको पुरानो राहदानीमा Cancelled Without Prejudice भनेर छाप लगाउछ । जसले गर्दा तपाईको पुरानो राहदानी खारेज भएता पनि त्यहां भित्र भएका विवरण, भिसाहरु यथावत रहेको मान्यता दिन्छ । यो अन्तर्राष्ट्रिय प्रचलन हो ।
[bookmark: अनुमतिपत्र][bookmark: वच्चा]प्रश्न : मेरो हालै छोरा/छोरी जन्मेको छ, वच्चाको राहदानी वनाउन के गर्नु पर्छ ?
उत्तर : राहदानी बनाउने प्रकृया सबैलाई एउटै हो। बच्चाको राहदानी बनाउन राहदानी आवेदन फाराम (MRP Application Form) र  आवश्यक कागजात सहित आवेदन गर्नुपर्छ ।

